
佛為開示自證聖境 

以百千妙音 說此經已 

佛及諸菩薩皆於空中隱而不現 

羅婆那王唯自見身住本宮中 

作是思維 向者是誰？ 

         誰聽其說？ 

         所見何物？ 

         是誰能見？ 

佛及國城眾寶山林 

   如是等物今何所在？ 

        為夢所作？ 

        為幻所成？ 

為復猶如乾闥婆城 

        為翳所見？ 

        為焰所惑？ 

為如夢中石女生子？ 

為如煙焰旋火輪耶？ 

復更思維    一切諸法性皆如是 

            唯是自心分別境界 

            凡夫迷惑不能解了 

                無有能見 

                亦無所見 

               無有能說 

               亦無所說 

            見佛聞法 皆是分別 

            如向所見 不能見佛 

            不(執)起分別 是則能見 

時楞伽王尋即開悟 

 

  

 


